BOSNA I HERCEGOVINA
Federacija Bosne i Hercegovine

Op¢ina Maglaj, Viteska 4, 72500 Maglaj ]ll

1408

. Izvjestaj za razdoblje:

AKtivnosti u razdoblu od
01.01.2016 do 31.12.2016.

O Unutrasnje aktivnosti

Djelatnost JU Centra za socijalni rad je pracenje i proucavanje problematike iz oblasti
socijalne zastite, kao i neposredno pruZanje oblika socijalne zastite i usluga socijalnog
rada.Tokom 2016.godine evidentirano je 1640 lica, koja su koristila neka od prava iz
nadleZnosti Centra.Centar izvrSava sve poslove, koji su utvrdeni Zakonom i
podzakonskim aktima.

O Komunikacija s
gradanima

Unutar JU Centar za socijalni rad Maglaj komunikacija sa gradanima se obavlja
svakodnevno.Gradani se bez najave mogu obratiti za pomo¢ u rjeSavanju svakodnevnih
problema, svakim radnim danom u vremenu od 7-15 h.Gradani su informisani i putem
sredstava informisanja, putem predstavnika MZ itd.

O Komunikacija s vi§im
razinama vlasti,
medunarodnim
organizacijama itd.

Saradnja sa svim institucijama na podrucju op¢ine, sa Federalnim i Kantonalnim
ministarstvom za rad, socijalnu politiku i izbjeglice je na zadovoljavaju¢em nivou, kao i
saradnja sa ostalim organizacijama i institucijama.

O Najvaznija dostignuca

-Aktivna saradnja sa svim institucijama na teritoriji opéine Maglaj, Federalnog i
Kantonalnog ministarstva za rad, socijalnu politiku i izbjeglice

-Posebna saradnja sa mjesnim zajednicama, PS, domom zdravlja, $kolama, op¢inskim i
kantonalnim sudovima, kao i nevladinim organizacijama.

-Stipendiranje djece iz socijalno ugrozZenih porodica kroz projekte

- Poboljsanje socio-ekonomskog stanja porodica (pomo¢ u naturi, novcu, obezbjedenje
plastenika za dvije porodice u 2016.godini)

O Prepreke u radu

Oduzimanje nadleZnosti Centru pri rjeSavanju zahtjeva lica za jednokratne i povremene
novéane pomo¢i i netransparentnost u odlu¢ivanju u dodjeli sredstava, s obzirom da su
socijalni radnici jedini kompetentni da ocijene opravdanost zahtjeva odredenih lica u
stanju socijalne potrebe.

O Unutarorganizacijske
prepreke

Poteskoce u radu ove ustanove ogledaju se u nedostatku stru¢nog kadra (psiholog,
socijalni radnik), s obzirom da je prema standardima iz ove oblasti propisano da na
5.000 stanovnika predviden 1 socijalni radnik.

O Prepreke iz okruZenja

Zbog nedostatka sredstava i stru¢nog kadra postoji nezadovoljstvo gradana u
prevazilaZenju i rjeSavanju odredenih problema i njihovih pitanja.

O Preporuke za Opcinsko
vijece

Saradnja ove Ustanove sa Op¢inskim vije¢em je do sada bila na zadovoljavajuéem
nivou, ali smatramo da uvijek moZe biti bolja i uspjesnija.




® Broj uposlenih (prikazati kvalifikacionu strukturu uposlenih): 9 uposlenih (2 uposlenika sa VSS, 3 uposlenika
sa VSS, 2 uposlenika sa SSS, 1 KV i 1 uposlenik sa OS.

Imovina:
O Stalna sredstva N.V. 606.750,00
vrijednosti na dan S.V. 491.658,00
31.12.2016.

O TIspravka vrijednosti
stalnih sredstava 115.092,00
31.12.2016.

O Obrtna sredstva
vrijednosti na dan 27.659,00
31.12.2016.

Prihodi u 2016. godini

1.246.440,07
O Prihodi ostvareni
redovnom djelatnoséu 4.462,41
O Fakturisani prihodi 4.945.60
O Naplaceni prihodi 3.630.40
O Nenaplaceni prihodi 131520
O Prihodi iz
BudZeta/Proracuna
opéine 236.648,00
O Ostali prihodi 1.005.329.66
|
Rashodi u 2016. godini 1.246.353,66
O Bruto place (ukupno) 148.894,00
O NajniZa isplacena 415,80 (prosj. ispladena placa - 478,00 )
placa
O Broj uposlenih sa 1
najniZom placom
O Najvise isplac¢ena . . .
1.642,10 (prosj. isplacena- plac¢a 1.547,00)

placa

O Narativno obrazloZenje i da li se obracunavaju i placaju obaveze po osnovu poreza i doprinosa na isplacene place
Obaveze po osnovu poreza i doprinosa na i iz place, prema Zakonu o doprinosima i Zakonu o porezu na dohodak,
uplacéuju se redovno mjesecno sa isplatom neto iznosa place osim poreza i doprinosa na i iz plaée iz 2006. i

2007. godine, koje je potrebno izmiriti u narednom periodu.

O Naknade troskova
zaposlenih 29.400,00




O Narativno obrazloZenje

Naknade troskova zaposlenih podrazumjevaju naknade za topli obrok, naknadu za
troskove prijevoza sa posla i na posao, regres za godi$nji odmor, pomo¢ u slucaju smrti i
teZe bolesti zaposlenih ili ¢lanova porodice itd.

Izdaci za materijal i usluge

25.568,00
O Putni troskovi 67,00
O Izdaci za energiju 4.533,00
O Izdaciza 4.832,00
komunalne usluge
[ Nabavka 4.176,00
materijala
O Izdaci za usluge 1.011,00
prevoza i gorivo
O Izdaci za tekuée 187,00
odrzavanje
O Izdaciza 1.935,00
bankarske usluge
O Ugovorene usluge 8.827,00
1. Elektrodistribucija Zenica,
2. BH Telecom,
[0 Popis 10 najvecih

i najznacajnih
dobavljaca

3. KJD Maglaj,

4. Zajednicka agencija “OBRACUN” Maglaj,

5. DOO “BREZICT” Banovi¢i,




6. Energopetrol d.d. Sarajevo,

7. CENTAR POSTA Zenica,

8. Knjizara “AMIS” Maglaj,

9. DOO “NANSI” Zepce,

10. “BSO” Osiguranje Zenica.

Potrazivanja :
O PotraZivanja iz 22.809,00
protekle godine
O Potrazivanja iz /
prethodnog
perioda
O Obaveze /
Obaveze: 46.413,00
O Prema
dobavlja¢ima 2.696,00
O Prema
uposlenima 39.951,00
[0 Neto place 6.620,00
O Porezi i doprinosi 31.301,00
O Ostale obaveze 3.766,00




[0 Obrazlozenje

Rezultat iz poslovanja:

[0 Visak prihoda

. 86,00
nad rashodima
O Gubitak /
Dodatno:

OVLASTENA OSOBA

JU Centar za socijalni rad

IZVJESTAJ O RADU
JU Centar za socijalni rad Maglaj
za 2016. godinu

Maglaj, 20.02. 2017. godine



Na osnovu ¢lana 31. Pravila JU Centar za socijalni rad Maglaj, Upravni odbor JU Centar za
socijalni rad Maglaj na sjednici odrzanoj dana 20,02.2017. godine usvojio je

IZVJESTAJ O RADU
JU Centar za socijani rad Maglaj za period januar-decembar 2016.9.

| - PODACI O USTANOVI

JU Centar za socijlani rad Maglaj posluje sa sjedistem u Maglaju, ulica Srebrenickih zrtava rata
bb.

Centar za socijalni rad Maglaj radi od 1975. godine kao radna organizacija, a od 05.11.1996.
godine registrovan je kod ViSeg suda u Doboju i upisan u Sudski registar broj:
US/I1-6/96, kao Javna ustanova Centar za socijalni rad Maglaj.

RjeSenjem o registraciji Opéinskog suda u Zenici broj: 043-0-Reg.-12-000776 od 11.09.2012.
godine preregistrovan je zbog promjene Sifre djelatnosti ( Statistika po sluzbenoj duznosti, ranije 85.323,
a sada 85.324) i zbog promjene adrese ove Ustanove.

Identifikacioni broj Centra je: 4218178210009.
Djelatnost Centra je: Ostale djelatnosti socijalne zastite bez smjestaja, d.n. 85.324.
Transakcijski racun Centra je: 1990460003306924 kod Sparkasse Maglaj.
Telefon/fax 032/603-527,
032/609-710.
E-mail: csrmaglaj@bih.net.ba
Osnivac Centra je Opc¢ina Maglaj.
Organ upravljanja u Centru je Upravni odbor kojeg imenuje i razrjeSava Opcinski nacelnik.

Centar ima 9 uposlenika i to:

. direktorica, pravnica,

. dipl. socijalna radnica,

. dipl. pravnica,

. socijalna radnica,

. pravnica,

. referent za finansije i blagajni¢ke poslove,

. referent opc¢ih-administrativnih poslova i operater na racunaru,
. vozac, lozag, ku¢ni majstor,

. kurir-Cistacé.

U skladu sa Odlukom o nastavku rada Centra, Centar djeluje kao javna ustanova u drzavnoj
svojini sa svojstvom pravnog lica.

Il - UVODNE NAPOMENE

Potreba da se odredeni problemi na jednom podrucju istraze, utvrdre, konstatuju i na temelju
toga analiziraju i predloZze mjere saniranja, uticalo je da se oblast socijalne zastite ugradi u Ustav BiH, a
reguliSe Federalnim zakonom o socijalnoj zastiti civilnih Zrtava rata i zastite porodice sa djecom.
Sobzirom da oblast socijalne zastite nije uredena na nivou BiH, ve¢ je to spusteno na nivo entiteta, a sa
nivoa entiteta je spustena u nadleznost svakog kantona da donese propise koji ¢e regulisati prava
krajnjim korisnicima na osnovu svojih socijalno-ekonomskih moguénosti. Opc¢ina kao lokalna zajednica
moze takoder donijeti odluku o provodenju socijalne zastite na svojoj teritoriji , moze prosiriti odredena
prava prema svojim ekonomskim mogucnostima.

Ovako uredjenje ima za posljedicu neujednacenosti u ostvarivanju prava iz socijalne zastite.
Razli¢itosti visine naknada na kantonalnom i op¢inskom nivou dovodi do neravnopravnog polozaja lica u
stanju socijalne potrebe. Na nivou Federacije i naseg (Ze-do) kantona ova oblast je regulisana Zakonom
0 osnovama socijalne zastite, zastite civilnih Zrtava rata i zastite porodice sa djecom, a na nivou nase
lokalne zajednice regulisana je Odlukom o provodjenju socijalne zastite na opcini Maglaj. Pored



navedenog Zakona Kanton donosi i podzakonske akte (uputstva, instrukcije, pravilnike.... i sl.), a na
nivou opc¢ine Opcinsko vije¢e donosi zakljucke i odluke, a takodje i nacelnik svoje naredbe i odluke, kao i
Sef resorne sluzbe.

U svom radu Centar provodi i druge zakone na osnovu kojih su mu dati u nadleznost odredjeni poslovi, a
to su slijedeci zakoni: Zakon o ustanovama, Zakon o zastiti od nasilja u porodici, Porodi¢ni zakon,

Kriviéni zakon F BiH, Zakon o izvrSenju krivinih sankcija, Zakon o zastiti osoba sa dusevnim smetnjama,
Zakon o liénom imenu, Zakon o upravnom postupku i sl. U toku je izrada novog Zakona o socijalnoj
zastiti, zastiti civilnih Zrtava rata i zastiti porodica sa djecom FBiH, koji ¢e biti uskladjen sa Evropskim
zakonima o socijalnoj zastiti.

Centar za socijalni rad Maglaj posjeduje vlastitu poslovnu zgradu koja je pustena u upotrebu
2007. godine, a gradjena je uz podrSku Njemacke vlade, Vlade Ze-do kantona i Opéine Maglaj i ima
ukupno 650 m2 poslovnog prostora, od ¢ega Centar koristi 450 m2, a ostalo je ugovorom o zakupu dato
na koristenje bez naknade Ustanovi Dnevni centar za djecu sa posebnim potrebama Maglaj. Centar je
tehnicki solidno opremljen, a nakon majske poplave dio tehnicke opreme je unisten, a Sto je tokom
godine obnovljeno putem donacija. Centar posjeduje odredjene softverske adekvatne programe, a
trenutno se radi na izradi baze podataka na nivou Federacije za sve centre, §to bi omogucilo brzu i
adekvatnu razmjenu informacija i podataka na svim nivoima intersektoralne saradnje i razmjene
podataka i informacija. Centar ima lokacijski povoljno mjesto za korisnike — blizu centra grada. Takodje
ima kose ravni ili prilaze koji omoguc¢avaju osobama sa invaliditetom lakSe kretanje. Prostor se zagrijava
na ¢vrsto gorivo (ugalj i drvo) Sto je veoma ekonomicno. Centar posjeduje terensko vozilo. U Centru je
uposleno 9 radnika, ali jo$ postoji potreba za stru¢nim kadrom (1 psiholog-pedagog i 1 socijalni radnik).

U okviru svoje djelatnosti u skladu sa zakonskim propisima, Centar uredno vodi evidencije
pruzenih usluga, kao i podatke o korisnicima usluga. Svaki obradjeni predmet podrazumijeva da su
predmet obrade korisnici socijalne zastite koji su definisani zakonskim propisima.

Korisnici Centra su djeca bez roditeljskog staranja, odgojno zanemarena i zapustena djeca,
djeca Ciji je razvoj ometen porodi¢nim prilikama, napustena djeca, djeca sa neprilagodjenim ponasanjem,
lica sa invaliditetom, lica ometena u psihickom ili fizickom razvoju, materijalno neosigurana i za rad
nesposobna lica, stara lica bez porodi¢nog staranja, lica sa drustveno negativnim ponaSanjem, lica i
porodice u stanju socijalne potrebe kojima je usljed posebnih okolnosti potreban oblik socijalne zastite,

zrtve porodi¢nog nasilja i nasilja u zajednici.

Osnovna prava koja mogu ostvariti pojedinac i porodica u Centru su: nov€ana i druga materijalna pomoc,
osposobljavanje za zivot i rad, smjestaj u drugu porodicu, smjestaj u ustanove

socijalne zastite, usluge socijalnog i drugog struénog rada, kuéna njega i pomo¢ u kuci, vrSenje
starateljstva i nadzora itd..

U 2016. godini u Centru za socijalni rad Maglaj je evidentirano ukupno 1640 lica koja su ostvarila
neko od prava, od toga je 420 maloljenih i 1220 punoljetnih lica.

Radi bolje preglednosti analize stanja u oblasti socijalne i djecije zastite na opéini Maglaj korisnici
su kategorisani na maloljetna i punoljetna lica.

lll- ZASTITA MALOLJETNIH LICA

Aktuelnost problematike mladih zahtijeva od Centra da tim pitanjima prilazi organizovano, pri
¢emu je u 2016. godini dat akcenat preventivnom radu i pravovremenom otkrivanju problema uz veliku
saradnju sa porodicom, institucijama koje se bave pitanjima djece i mladih a posebnu saradnja je



ostvarena sa PS Maglaj.

1. Maloljeni¢ka delinkvencija

U radu sa maloljetnim delinkventom centar moze djelovati samo savjetodavno. RjeSavanje
pitanja maloljetnicke delinkvencije upucuje na neophodnost otvaranja i drugih institucija (savjetovaliSte
za mlade, disciplinsko-obrazovni centar, kazneno popravni zavod za maloljetnike), ¢ime bi se stru¢ni rad
zapocCet u centru za socijalni rad kontinuirano nastavio, te ukupni tretman tekao u lan¢anom nizu
poduzetih mjera koje bi se medjusobno nadopunjavale u izgradnji cjelokupnog sistema zastite djece i
omladine.

U cjelokupno djecijoj zastiti znaajno mjesto pripada zastiti djece i omladine sa drustveno
neprihvatljivim pona8anjem. Maloljetniku u osnovi se ne sudi za krivicno djelo, ve¢ se u cilju
obezbjedjenja buduceg pozitivnog stava ponasanja istog, poduzimaju prema njemu pedagoske, vaspitne
i socijalne mjere. Stru¢ni tim za za$titu djece i omeladine neprilagodjenog ponasanja poduzima i
odgovarajuée mjere socijalne i porodi¢no-pravne zastite prema krivicno neodgovornim
maloljetnicima i vaspitno zanemarenoj djeci i omladini i maloljenicima prema kojima se primjenom
principa cjelishodnosti ne vodi kriviéni postupak. Takodje strucni tim u Centru razmatra, zahtjeve roditelja
i 8kole za poduzimanje mjera prema maloljetnicima neprihvatljivog pona8anja u porodici i $koli. Vrlo
vazno je maloljetniku pruZiti na vrijeme na najoprezniji i takti€an nacin i na najsvrsishodniji nac¢in pomo¢
u odgoju i to bez obzira da li je taj maloljetnik krivicno neodgovoran ili je poc€inilac nekog krivicnog djela,
pa se Ceka rjeSenje Suda o izricanju jedne od vaspitnih mjera. Maloljetnika gledamo uvijek kao dijete,
bez obzira na tezinu pocinjenog djela, kojem je potrebno pomoci da se u njemu probudi i razvije “ ono
ljudsko”. Napominjemo, da se vecina djece koja se obradjuju u centru kao maloljetni delinkventi imaju
neprilagodeno ponasanje u Skoli, na bilo koji nac¢in, od ometanja nastave, bjezanja sa ¢asova, pa sve do
potpunog napustanja Skole. U radu sa maloljetnicima primjenjuju se metode razgovora i sredstva
usmjeravanja.

Zakonom o zastiti i postupanju sa djecom i maloljetnicima u krivicnom postupku uvedena je mjera
“policijsko upozorenje”, tako da protiv maloljetnih lica ne mora biti pokretan postupak u nadleznom sudu
za maloljetnike ve¢ je to kod blazih sluajeva regulisano naprijed navedenim zakonom, a $to je i
rezultiralo da u 2016. godini nije bilo izricanja sudskih mjera od strane Suda.

Prilikom izricanja mjere policijskog upozorenja od strane nadleznog policijskog sluzbenika, obaveza je
socijalnog radnika da ucestije u postupku i da u roku od 24h izradi kompletnu socijalnu anamnezu za
cijelu porodicu.

2. Djeciji dodatak

Jedan od vidova zastite djece je ostvarivanje prava na djeciji dodatak, a koji je propisan
kantonalnim zakonom o socijalnoj zastiti. Visina djecijeg dodatka iznosi 14,50 KM i 21,75 za djecu
ometenu u psiho-fizickom razvoju, djecu bez roditeljskog staranja i djecu Ciji su roditelji invalidi. Za sve
korisnike djecijeg dodatka tokom 2016. godine uradjena je detaljna revizija i nova rje$enja o priznavanju

prava na djeciji dodatak, zbog ¢ega su se znacajno povecali materijalni troSkovi u Centru (papir, toner,

troSkovi telefona, postanski troskovi....). U 2016. godini pravo na djeciji dodatak je koristilo 807 korisnika

sa 1408 djece koja su primala djeciji dodatak.

3. Starateljstvo nad maloljetnim licima

Starateljstvo je oblik zaStite maloljetnih lica bez roditeljskog staranja koja nisu u moguénosti
starati se o sebi, svojim pravima, interesima i obavezama. Poslove starateljstva vrSi Centar kao organ
starateljstva ili putem imenovanog staraoca.Organ starateljstva poduzima potrebne mjere da se na najbolji
nacin ostvari svrha starateljstva.Organ starateljstva u pripremanju, donosenju i provodenju, odnosno
pojedinih mjera koristi sve oblike socijalne zastite, metode socijalnog i drugog stru¢nog rada kai i usluge
socijalnih, zdravstvenih, obrazovno-odgojnih i drugih organizacija i ustanova. Ako Sti¢enik ima imovinu,
organ starateljstva preduzima mjera da se ta imovina popiSe, procijeni i preda staratelju na upravljanje.
Popis imovine vrSi komisija koju osniva organ starateljstva, a prisustvuju mu staratelj, Sti¢enik, ako je u
stanju shvatiti o ¢emu se radi.

Staratelj ne moZe bez predhodnog odobrenja organa starateljstva, poduzimati poslove koji prelaze
okvire redovnog upravljanja sticenikovom imovinom.



Organ starateljstva duzan je voditi evidenciju o osobama stavljenim pod starateljstvo, o poduzetim
mjerama starateljstva i o imovini Stienika. U 2016. godini pod stalnim starateljstvom nalazi se 13-oro
djece.

Centar kao organ starateljstva ima vrlo odgovornu funkciju i ulogu kod zastupanja i brige o djeci
bez roditeljskog staranja. Naime, rjeSavanjem odredjenog problema Centar mora i dalje preuzeti
upravljanje slu¢ajem, sve dok za to postoji potreba (dok dijete ne navrsi punoljetstvo). Centar, u interesu
djeteta bez roditeljskog staranja, obavlja poslove kod izdrzavanja djeteta, zastita maloljetnih izvrSilaca
kriviénih djela, oduzimanje djece od neodgovornih roditelja i povjera djece drugoj porodici ili ustanovi,
upucivanja djece u ustanove za nezbrinutu djecu, obrazovanje, povjera djece jednom od roditelja kod
brakorazvoda, upucivanje djece sa poremecajima u ponasanju u ustanove za vaspitanje i obrazovanije,
odrzavanje kontakata i licnih odnosa djece sa roditelima sa kojima ne Zzive, davanje odobrenja
staraocima djece za raspolaganje imovinom djeteta, zastupanje djece u postupku utvrdjivanja i
osporavanja oc¢instva, vodjenje postupka vezano za usvajanja djece bez roditeljskog staranja i u svim
drugim slu€ajevima kada su ugroZeni interesi i prava djeteta.

4. Djeca sa posebnim potrebama

Maloljetnikom sa posebnom potrebom u razvoju smatra se dijete sa: oSteéenjem Cula vida, sa
oStecenjem Cula sluha, poremecéajem u govoru i glasu, tjelesnim ostecenjem, psihickom zaostaloSéu
( lahkog, umjerenog, tezeg i teSkog stepena), ili kombinovanim smetnjama. Dakle, radi se o djeci Ciji
tjelesni, mentalni ili emocionalni razvoj, rast i sazrijevanje zaostaju za nivoima razvijenosti djece svog
uzrasta. Vecina djece sa invaliditetom Zivi u svojim porodicama i o njima brigu vode roditelji, a u
najvecem broju, u zavisnosti od stepena i vrste oSteéenja upuéena su u institucije zdravstva i
obrazovanja u ustanove i zavode za smjestaj i u dnevne centre. Jedan broj djece se nalazi na evidenciji
Centra po osnovu koriStenja odredjenih prava i usluga socijalne zastite i socijalnog rada. Nadlezna
opc¢inska Komisija za kategorizaciju djece koja je imenovana od strane Opcine obavlja razvrstavanje
djece i omladine sa posebnim potrebama radi moguéeg obrazovanja djeteta. U 2016. godini ni jedno
dijete nije kategorisano, jer roditelji predloZzene djece za kategorizaciju od strane Skole nisu prihvatili da
njinova djeca budu kategorisana.

Na specijalnom Skolovanju obrazuje se 6-oro djece i to:

R/br. USTANOVA Broj djece
1. Centar za obrazovanje, vaspitanje i 1
rehabilitaciju slusanja i govora Tuzla
2. Srednja specijalna $kola Zenica 1
Srednja mjeSovita Skola Maglaj 1
4. Prva osnovna Skola Maglaj 3
UKUPNO: 6
Po prilagodenom programu (inkluzija) nastavu pohadja 18-oro djece i to:
Red. br. USTANOVA Broj djece
1. OS “Maglaj” Maglaj 10
2. “Prva osnovna $kola Maglaj’ Maglaj 8
UKUPNO: 18

5. Smjestaj djece u ustanove socijalne zastite




Pravo na smjestaj u ustanove socijalne zastite ima vaspitno zapusten ili zanemaren maloljetnik,
maloljetnik bez roditeljskog staranja i maloljetnik Ciji je razvoj ometen porodi€nim prilikama. Smjestaj ima
za cilj da se djetetu obezbijedi stalna briga i potpora u zadovoljavanju njegovih Zivotnih potreba koje nije
moglo ostvariti u vlastitoj porodici ili na neki drugi nacin. U domove za nezbrinutu djecu smjesteno je 4-

oro djece i to:

R/br. USTANOVA Broj djece

1. JU Dom “Porodica” Zenica -

2. “Selo mira Turija” Lukavac -

3. SOS Selo Gracanica 4
UKUPNO: 4

6. Smjestaj djece u drugqoj porodici

Djeca koja su iz odredjenih razloga udaljena iz vlastite porodice mogu biti smjestena u drugu
porodicu ( u srodnicku ili nesrodnic¢ku porodicu). O ovoj kategoriji djece, Centar kao organ starateljstva,
vodi stalnu brigu i vr8i kontrolu o njihovom zdravlju, Skolovanju, zastiti imovine, kontaktiranju djece sa
bioloSkom porodicom i sl.. U drugoj porodici-srodni¢koj smjesteno je smjesSteno 4-oro djece. Prema
Kantonalnom zakonu o socijalnoj zastiti naknada za smjestaj djeteta u nesrodni¢koj porodici iznosi
219,30 KM, a u srodni¢koj porodici 160,80 KM.

7. Sklapanje maloljetnickoq braka

Prema Porodicnom zakonu Centar mozZe dati saglasnost za sklapanje maloljetnickog braka
maloljetnom licu sa navrSenih 16 godina Zivota. U svakom pojedinom slu€aju socijalni radnik pokuSava
savjetodavnim razgovorima sa maloljetnikom i roditeljima sprijeciti sklapanje takvog braka, ali se u vecini
slu¢ajeva radi o ve¢ zasnovanoj vanbracnoj zajednici, kada je supruga u  "drugom stanju" i to treba
samo sluzbeno ozvaniciti vien¢anjem. U tom slu€aju Centar je doveden pred "svrSen €in", jer je svakako
u interesu maloljetnice da Centar da saglasnost za sklapanje braka prije punoljetstva uz obavezu da
socijalni radnik jedan period savjetodavno radi sa bracnim parom o poucavaniju istih o0 budu¢em suzivotu.

U 2016. godini Centar nije dao niti jednu saglasnosti za sklapanje braka prije punoljetstva.

8. Zlostavljanje djece

Porodi¢ni zakon propisuje da pored fizickog, psihiCkog i seksualnog zlostavljanja, pod
zlostavljanjem se podrazumijeva i grubo zanemarivanje djece, zapustenost, tjeranje djece na
prosijaenje i kradju, negativan uticaj na razvoj djece uslijed porodi¢nih nesuglasica, sklonost roditelja
asocijalnom ponas$anju ( alkohol, droga, prostitucija i sl.).

Na nivou Federacije donesen je Zakon o zlostavljanju u porodici, ali nije izgradjen sistem pratecih
institucija za ovu oblast.

U 2016. godini samo je jedan slucaj bio prijavlien ovom Centru zlostavljanja djeteta, ali kroz
razgovor sa majkom koja je optuZena za zlostavljanje doslo se do saznanja da nisu tatne sve
informacije koje je prijavitelj naveo.

9. Prihvatna stanica

Pri Centru za socijalni rad Maglaj radi Prihvatna stanica za djecu i omladinu koja se nadju u
skitnji i prosijaenju. U odnosu na raniji period u 2016. godini u prihvatnoj stanici u Centru nisu boravila
djeca jer su slucajevi uglavnom rjeSavani u prostorijama PS Maglaj. Napominjemo da se troSkovi
boravka djeteta u Prihvatnoj stanici, kao i naknada socijalnim radnicima i drugom osoblju koje je
uklju¢eno prilikom boravka djeteta u Prihvatnoj stanici ne finansiraju ni sa jednog nivoa vlasti. Ti troSkovi
sadrze: odje¢a i obuc¢a za dijete, topli obrok za dijete i naknada uposlenicima za produzeni rad ( rad
poslije radnog vremena — u no¢nim satima, u dane vikenda i praznika).

10. Usvojenje djece




Usvojenje djece je poseban oblik porodi¢no-pravne zastite djece bez roditelja ili bez
odgovarajuceg roditeljskog staranja kojim se zasniva roditeljski, odnosno srodni¢ki odnos. Usvojenje se
moze zasnovati kao nepotpuno i potpuno. Usvojenje se moze zasnovati samo ako je u interesu djeteta.
Procedura, rokovi, uslovi i sl. za usvojenje djeteta su propisani Porodi¢nim zakonom, a kontrolu vrSi
federalni inspektor. U Centru Maglaj tokom 2016. godine je zaprimljeno 31 zahtjeva za usvojenje djeteta,
koji su aktivni i ¢ekaju na rjeSavanje. Na opcini Maglaj je vrlo mali broj djece koja su ostavljena od strane
roditelja i koja ispunjavaju uslove za usvojenje ( to se desi u 2-3 godine po jedno dijete). Porodi¢ni zakon
je propisao vrlo stroge kriterije koje moraju ispuniti i usvojenik i usvojitelji, da bi se proveo postupak
usvojenja.

Sto se tiCe odabira bracnog para - potencijalnih usvojitelja, bitno je da ispunjavaju uslove
propisane Porodi¢nim zakonom, da je uredna dokumentacija koja se trazi zakonom ( liekarsko uvjerenje,
nalazi psihologa, uvjerenje o nekaznjavanju, da nije oduzeta poslovna sposobnost, da nije oduzeto
roditeljsko pravo, da je rijeSeno stambeno pitanje, da je bra¢ni par ekonomski situiran- radni odnos,
imovno stanje, da bracni par uZiva ugled u porodici i okolini, da su drzavljani BiH...). Ovaj Centar ne
praktikuje zasnivanje usvojenja sa branim parovima sa op¢ine Maglaj, radi zastite identiteta djeteta i
usvoijitelja, odnosno da se ne bi deSavale zloupotebe, neugodni susreti i sl.. U 2016. godini nije radeno ni
jedno usvojenje, jer nije bilo djece koja ispunjavaju te uslove.

11. Civilne invalidnine

Djeca Cije je zdravstveno stanje naruseno i Cije je oStec¢enje organizma od strane nadlezne
liekarske komisije ocijenjeno sa 90% i 100% u Centru ostvaruju pravo na nov€anu naknadu, naknadu
koja se finansira iz budzeta Fedracije, u zavisnosti od grupe i procenta invaliditeta.

12. Pomo¢ novorodjenoj djeci

Kantonalnim zakonom o socijalnoj za$titi regulisano je pravo na nov€anu naknadu za
novorodjeno dijete i to:
- jednokratna pomoc,
- jednokratna pomo¢ za opremu novorodjenceta i
- nov€ana pomoc¢ za prehranu djeteta do navr§enih 6 mjeseci starosti i dodatna ishrana za majke dojilje.
U 2016. godini ovo pravo je ostvarila 57 porodilja.

13. Stipendiranje djece

U 2016. godini Centar je u suradnji sa nevladinom organizacijom Centar za kreativho odrastanje
iz Sarajeva obezbijedio za 21 dijete stipendije iz poplavljenih porodica, za djecu koja pohadaju osnovnu
Skolu.

Tabelarni prikaz maloljetnih korisnika u Centru Maglaj

Red. Kategorija korisnika djece Broj korisnika | Broj korisnika
br. u 2015. u 2016.
1. |Djeca bez roditeljskog staranja smjeStena u drugoj porodici 7 8
2. | Djeca bez roditeljskog staranja koju finansiraju ,.kumovi‘ 52 78
3.|0Odgojno zanemarena i zapustena djeca 34 31
4.|Djeca ometena u psihickom ili fizickom razvoju 64 58
5. | Maloljetni delinkventi — pocinioci krivi¢nih djela i prekrSaja 15 1
6. | Djeca smjestena na specijalnom Skolovanju 11 6
7. Djece smjestena u domove za nezbrinutu djecu i SOS sela 8 4
8. | Djeca roditelja koji nemaju dovoljno prihoda iz izdrzavanje 363 325
9. | Sklapanje maloljetnickog braka 2 -
10. | Pomo¢ djeci koja su zlostavljana od strane bliZih srodnika - 1
11. | Djeca razvedenih roditelja ili roditelja u brakorazvodnom sporu 44 68
Korisnici djecijeg dodataka ( korisnika 894) ?




12. | Usvojenje djece 1570 -
13. | Djeca pod starateljstvom - 13
14.| Stipendiranje djece 14 21
15. 32
UKUPNO ?
2206

IV — ZASTITA PUNOLJETNIH LICA

Zakonom o socijalnoj zastiti, zastiti civilnih Zrtava rata i zastiti porodice sa djecom propisani su
oblici koje lica i porodice migu ostvariti pri Centru za socijalni rad.

Punoljetnim licima u 2016. godini u Centru su bile na raspolaganju sve informacije o
mogucnostima ostvarivanja materijalne, nov€ane ili struéne pomoc¢i. U postupku ostvarivanja prava,
korisnici su bili upoznati sa kriterijima i ograni¢enjima o€ekivane pomoci, s tim da su uposlenici Centra u
postupku uvodjenja u pravo vodili rauna o dostojanstvu, privatnosti i individualnosti svake osobe i trudili
se koristiti njima razumljivim jezikom.

Oblici kojegradani mogu ostvariti u Centru su:

1. Stalna socijalna pomo¢

Nacin ostvarivanja prava na stalnu socijalnu pomo¢ definisan je ¢lanom 21. kantonalnog Zakona
0 socijalnoj zastiti. Visina stalne socijalne pomodi iznosi 17% od prosjecne place Kantona, $to iznosi
123,25 KM po domacinstvu. Ovaj oblik socijalne zastite se finansira iz budZeta Kantona u visini od 60% i
budZeta Op¢ine u visini od 40% od punog iznosa stalne socijalne pomoc¢i. Ovu vrstu pomoéi u 2065.
godini mjesecno je koristilo oko 70 korisnika. U 2016. godini izvrSena je redovna revizija svih korisnika
od strane Centra i svi predmeti su prosli revizorsku kontrolu u Ministarstvu za rad, socijalnu politiku Ze-
do kantona. Broj korisnika se u posljednjih 5 godina kre¢e do broja 70, jer otprilike koliko korisnika izgubi
pravo ( zbog smrti, preseljenja na drugu opc¢inu i sl.), toliko novih korisnika ostvari pravo.

2. Smjestaj lica u socijalno-medicinske ustanove

U ustanovu socijalne zastite smjestaj moze ostvariti lice kojem je potrebna stalna briga i pomo¢ u
zadovoljavanju njegovih Zivotnih potreba, a ne moze ih ostvariti u vlastitoj porodici ili drugoj porodici, ili
na drugi nacin, a pod uvjetima i na nacin predvidjen zakonom uz obaveznu saglasnost resornog
Ministarstva Ze-do kantona, ukoliko troskovi za smjestaj terete budzet Kantona.

Sa opc¢ine Maglaj u ustanove socijalne zastite smjesteno je 15 lica i to:

R/B USTANOVA Broj korisnika
1.|“Nas8 dom” Travnik 1
2.|Dom za djecu i omladinu ometenu u razvoju Prijedor 1
3./ Zavod za zbrinjavanje mentalno inv. lica “Drin” Fojnica 7
4.|Zavod za zbrinjavanje ment. inval. osoba Bakovici 5
5. Dom za stara lica Zenica 1

UKUPNO: 15

TroSkovi smjestaja u socijalno medicinskim ustanovama finansiraju se iz budZeta Kantona,
odnosno u zavisnosti od imovnog stanja korisnika koji u€estvuje u snoSenju troSkova smijestaja, ukoliko
mu mjesecna primanja po ¢lanu domacinstva prelaze 15% od prosjecne plac¢e Kantona.

S obziorom da se radi na reformi kompletne socijalne zastite u Bosni i Hercegovini, to je
neophodno smanijiti broj odraslih osoba koji su smjesteni u institucijama, pa resorno Ministarstvo
sugeriSe svim centrima da iznalaze mogucnost vra¢anja Sticenika iz domova u srodnicku ili drugu



porodicu iz humanih razloga.

3. Naknada umjesto plac¢e Zeni majci u radnom odnosu za vrijeme porodiljskog odsustva

Pla¢a zeni-majci u radnom odnosu za vrijeme dok odsustvuje s posla radi trudnoce, porodjaja i
njege djeteta isplacuje se za vrijeme porodiljskog odsustva od dana rodjenja djeteta u trajanju od jedne
godine. Osnovicu za obracun plaée predstavlja prosjena pla¢a koju je porodilja ostvarila u periodu od 6
mjeseci prije poCetka koriStenja ovog prava, a utvrdjuje se u visini od 80% od osnovice za naknadu place.
Najniza ispla¢ena placa porodilji ne moze biti manja od 200 KM, a ne moze biti ni ve¢a od prosje¢ne
place kantona (prosje€na placa za mjesec koji prethodi donoSenju rjeSenja).

Centar obavlja poslove priznavanja prava, obracuna, trebovanja sredstava od Kantona, isplate na

raCune korisnika i podnosi izvjestaje o isplati prema Kantonu. U 2016. godini je 89 porodilja je ostvarilo
to pravo.

4. Novéana pomo¢ za vrijeme trudnoce i porodijaja Zeni-maijci koja nije u radnom odnosu

Zena-porodilja koja se vodi na evidenciji Biroa za zapos$ljavanje ostvaruje jednokratnu pomo¢ u
visini od 150 KM, zatim jednokratnu nov€anu pomo¢ za opremu novorodjenog djeteta u visini od 15%
prosjecne place Kantona sto iznosi 109,65 KM, te pomo¢ za prehranu djetata do 6 mjeseci starosti, kao
dodatna ishrana za majke dojilje u visini od 10% od prosje¢ne pla¢e Kantona $to iznosi 73,10 KM. Ove
vrste pomodi koristilo je 57 porodilja u 2016. godini.

5. Jednokratna i privremena novéana pomo¢

Jednokratnu i privremenu nov€anu pomo¢ mogu ostvariti porodice i pojedinci koji se nalaze u stanju
socijalne potrebe zbog: pretrpliene prisilne migracije, repatrijacije, smrti jednog ili vise ¢lanova
domacinstva, lije€enja, otpustanja sa izdrzavanja kazne =zatvora, izvrSavanja odgojne mijere,
elementarne nepogode, iznenadnih dogadjaja u porodici i drugih okolnosti koje uzrokuju stanje socijalne
potrebe. Ova vrsta pomoci se finansira iz budZeta Kantona i zakonom su propisani kriteriji, kao i za
ostala prava, koje lice mora ispuniti da bi ostvarilo ovo pravo. U 2016. godini isplaceno je za 53 lica
jednokratna pomo¢.

6. Prava lica sa oSte¢enjem organizma — neratni invalidi

Federalnim zakonom o osnovama socijalne zastite, zastite civilnih Zrtava rata i zastite porodice sa
djecom propisano je da pravo na nov€anu naknadu na ime oste¢enja organizma mogu ostvariti lica koja
liekarska komisija, formirana od strane Instituta za medicinsko vjestacenje u Zenici ocjeni sa 90% i 100%
invaliditeta. U 2016. godini sa opcine Maglaj ovo pravo Koristilo je 467lica. Centar za socijalni rad, na
osnovu ljekarskog nalaza i druge propisane dokumentacije provodi postupak i donosi rjeSenja o
priznavanju prava.

Po osnovu invaliditeta lica mogu ostvariti pravo na:
- liénu invalidninu,
- dodatak za njegu i pomo¢ od strane drugog lica i
- ortopedski dodatak.

Ova vrsta pomoc¢i finansira se iz Budzeta Federacije. Isplatu vr§i Federalno Ministarstvo direktno
na racune korisnika. U 2016. godini isplacen je ukupan iznos od 1.387.143,23 KM za sva lica sa opcCine
Maglaj.

7. Zastita dusevnih bolesnika i lica sa asocijalnim ponasanjem

Zbrinjavanje i pruzanje adekvatne za$tite osobama sa duSevnim smetnjama podrazumijeva
angazovanje Centra na poslovima pruzanje, asistencije, upucivanja na lije€enje, kao i poduzimanje
radnji i aktivnosti oko trajnog smjestaja takvih osoba u Zavode za socijalno-medicinsku rehabilitaciju uz
obavezno dobivanje saglasnosti od Ministarstva za rad i socijalnu politiku ZE-DO kantona. Lica sa
drustveno-negativnim ponasanjem u vecini sluajeva opasni su po okolinu pa je vrlo teSko opsluzivati
ovu kategoriju lica. U radu sa ovakvim licima neophodno je angaZovati psihologa, neuropsihijatra,



defektolog aradi $to boljeg sagledavanja i pra¢enja konkretnog slu¢aja, $to Centar nije u mogucnosti
zbog nedostatka ovog stru¢nog kadra. Zakon o zastiti duSevnih bolesnika kao i Zakon o krivicnom
postupku propisuje nadleznosti Centra u radu sa navedenim kategorijama lica.

Zakonom o krivicnom postupku propisano je da su radnje vezane za zbrinjavanje duSevno
oboljelih lica koja pocine krivicno djelo u stanju neuracunljivosti, za koje se nakon presude kompletan
spis od strane Suda dostavlja Centru na dalje postupanje, jer su ta lica oslobodjena svih kazni za
ucinjeno krivi€no djelo, te im je potrebno obavezno psihijatrijsko lije€enje i Cuvanje u nekoj od socijalno-
medicinskih ustanova. Za takva lica koja nemaju blizih srodnika, obaveznih po zakonu da vode brigu o
istim, Centar pokre¢e kod nadleznog Suda postupak za oduzimanje poslovne sposobnosti. Zbrinjavanje
lica sa duSevnim smetnjama podrazumijeva obavezu Centra da obavlja poslove pruzanja asistencije
upucivanja na lije€enje, kao i poduzimanja radnji i aktivnosti oko smjestaja osoba u Zavode za socijalno-
medicinsku rehabilitaciju u saradnji sa resornim Kantonalnim ministarstvom i ustanovom u koju se lice
smjesta, uz prethodno misljenje i prijedlog za smjestaj od nadlezne zdravstvene ustanove. Centar se
takodje aktivno uklju€uje u radu sa porodicom dusevno oboljele osobe, pruzanjem savjetodavne, stru¢ne
i pravne pomoci, kao i materijalne pomoci (ukoliko je potrebno), te kompletiranja potrebne dokumentacije
za smjestaj tog lica.

U radu sa duSevno-oboljelim licima neophodan je multidisciplinarni rad svih aktera koji su
propisani Zakonom o zastiti duSevnih bolesnika.

9. Starateljstvo

Starateljstvo je oblik zastite punoljetnih osoba koje nisu sposobne, ili koje nisu u mogucnosti
starati se o sebi, svojim pravima, interesima i obavezama.Porodi¢nim zakonom je propisano da se
nekom licu moze postavitii stalni ili privremeni staralac.

Pod stalnim starateljstvom, a prema evidenciji ovog Centra, nalazi se 46 lica. To su lica kojima je
potpuno oduzeta poslovna sposobnost kod Opcinskog suda Zavidovi¢i, Odjelienje u Maglaju. Takvom
licu Centar postavlja stalnog staraoca, vodi brigu o istom sve dok za to postoji potreba, odnosno dok se
toj osobi ne vrati poslovna sposobnost. Sama priroda posla daje funkciji Centra veliku tezinu.

Pored stalnog staraoca Porodi¢nim zakonom je propisano da Centar postavlja staraoca za
pojedine poslove ili odredjenu vrstu poslova odsutnom licu, Cije je boraviste nepoznato, a koje nema
zastupnika, nepoznatom vlasniku imovine kada je potrebno da se neko o toj imovini stara, kao i u drugim
slu€ajevima kada je to potrebno radi zastite prava i interesa odredjenog lica.

. U toku 2016. godine doneseno je 77 rjeSenja o postavljanju posebnog staraoca.

10. Zdravstvena zastita

Centar za socijalni rad vodi postupak i priznaje pravo na zdravstvenu zastitu svim licima koja nisu
ni po kojem osnovu zdravstveno osigurana. Ova vrsta zaStite se finansira iz budzeta kantona, a
osiguravaju se slijedeca lica:

- korisnici stalne nov€ane pomodi,

- lica smjestena u socijalno-medicinskim ustanovama ( maloljetna i punoljetna),

- lica smjestena u drugoj porodici,

- lica sa 90% i 100% ostecenja organizma koja nisu osigurana po drugom osnovu,

- lica sa navrSenih 60 godina Zene i 65 godina muskarci koja nisu osigurana po drugom osnovu i
- lica koja nisu ni po kojem drugom osnovu osigurana.

Ovaj vid zastite sa opc¢ine Maglaj ostvaruju 163 lica.

11. Zastita braka i porodice

Prije pokretanje postupka za razvod braka, bra¢ni partnet ili oba bracna partnera koji imaju djecu
nad kojom ostvaruju roditeljsko staranje, kao i za vrijeme trudnoCe Zene duzni su podnijeti zahtijev za
posredovanje pravnom licu ovlastenom za posredovanje.U postupku posredovanja oovlaéena osoba
nastojat ¢e ukloniti uzroke koji su doveli do poremecéaja bra¢nih odnosa i izmiriti braCne partnere.
Takoder ¢e im preporuciti da se obrate savjetovalistima ili drugim ustanovama koje mogu dati potreban
savjet. Ako se u postupku posredovanja bra¢ni partneri ne izmire, ovlas¢ena osoba ¢e nastojati da se oni



sporazumiju o0 tome sa kim ¢ée od njih maloljetno dijete Zivjeti, 0 kontaktiranju djeteta sa roditeljem sa
kojim nece Zivjeti, o njegovom izdrzavanju i ostalim sadzajima roditeljskog staranja, a socijalni radnik
svoj izvjestaj i prijedlog o povjeri djece dostavlja nadleznom Sudu koji donosi konacne odluke u
brakorazvodnoj parnici.

Centar je ovlasten da uredjuje odnose i iz vanbraéne zajednice, kao i bracne zajednice u periodu
do razvoda braka, tj. Centar donosi privremene odluke koje vaze do okoncanja postupka pred Sudom. U
2016. godini Centru je podneseno 34 zahtjeva za posredovanije.

12. Nasilje u porodici

Pojam "nasilja u porodici ", osobe koje se smatraju nasilnicima, te vrsta i svrha prekrsajnih
sankcija za ucinioce nasilnih radnji, uredjeno je Zakonom o zastiti od nasilja u porodici. Ovaj Zakon je
propisao da se pod zlostavljanjem pored fizickog i seksuanog, podrazumijeva i psihi¢ko i ekonomsko
zlostavljanje. Tokom 2016. godine Policijska stanica Maglaj je ovom Centru dostavila 45 sluzbenih
zabiljeski zbog narusavanja javnog reda i mira. Centar je odlazio u te porodice i pozivao ih na razgovore
u prostorije Centra radi rjeSavanja porodi¢nih problema. Uglavnom se radilo o nesuglasicama unutar
porodice, prepirkama i svadjama, vezanim za nedostatak novC€anih sredstava, problemima zbog
alkoholizma, mobitela i interneta, ali ne i o fizickom zlostavljanju.

Sluzba Centra je radila sa branim parovima, S$to se zavr§avalo mirenjem bra¢nog para.

Tabelarni prikaz broja punoljetnih lica po kategorijama

Red. Kategorija korisnika Broj korisnika | Broj korisnika
br. u 2015. u 2016.9.
1. | Korisnici stalne nov€ane pomo¢i 67 72
2. | Dusevno oboljela lica 48 78
3. | Materijalno ugrozZena, za rad nesposobna lica 203 184
4. |Lica pod starateljstvom 46 46
5. | Privremeni staraoci 83 75
6. | Lica smjeStena u ustanove socijalne zastite 17 15
7. |Lica sa asocijalnim ponaSanjem ( skitnice, lica sklona prosijacenju, alkoholicari, 81 98
narkomani, porodice sa poremec¢enim porodi¢nim odnosima)
8. | Lica u brakorazvodu, 24 34
9. | Porodilje u radnom odnosu ( prosje¢no mjese¢no) 65 89
10. | Porodilje na evidenciji Birao za zaposljavanje 61 60
11. | Porodilje koje su primile jednokratnu pomo¢ za opremu novorodjenceta 61 60
12. | Porodilje koje su primile pomo¢ za prehranu djeteta do navrSenih 6 mj. i dodatna
ishrana za majke dojilje 61 61
13. | Lica sa oSte¢enjem organizma koja ostvaruju pravo na dodatak na tudju pomoc¢ i
njegu, licnu invalidninu i ortopedski dodata 456 ?
14. |Lica kojima je pruzena jednokratna pomo¢ u novcu 1008 50
15. | Lica kojima je pruZzena pomo¢ u naturi - 958
16. | Lica koja su zdravstveno osigurana na teret kantona 154 163
17.|Lica kojima su pruZene ostale usluge socijalne zaStite 2609 2421
UKUPNO 5044 ?

VI- OSTALI POSLOVI

Pored poslova koji su Zakonom propisani i 0 kojima se vode sluzbene evidnecije u ovom Centru,




u 2016. godini obavljani su i drugi poslovi i to:

- ostvarena je saradnja sa institucijama na nivou Fedracije, Kantona i Op¢ine u cilju rjeSavanja statusnih
pitanja korisnika socijalne zastite,

- pruzanje stru¢ne pomodi licima koja su se obratila pismeno ili usmeno Centru,

- prikupljanje dokumentacije po sluzbenoj duznosti o korisnicima socijalne zastite radi ostvarivanja
odredjenih prava i kompletiranja dokumentacije,

- poduzimanje potrebnih mjera radi zastite li€nih i imovinskih prava i interesa korisnika Centra,
- izdavanje uvjerenja na osnovu evidencija Centra ( po sluzbenoj duznosti i na zahtjev stranke),

- izrada socijalnih anamneza na zahtjev institucija ( Kantona, Op¢ine, Suda, Kazneno-popravnih zavoda,
Tuzilastva, bolnica i sl.),

- saradnja sa humanitarnim organizacijama,

- trebovanje nov€anih sredstava za korisnike koji se finansiraju iz Federacije, Kantona i Opcine,
- obracun i isplata korisnicima socijalne zastite,

- izvjestaji o isplacenim sredstvima za korisnike,

- obracun, trebovanije i isplata nov€anih primanja zaposlenim u Centru, te izvjeStavanje Sluzbe za
finansije o ispla¢enim sredstvima,

- evidentiranje svih predmeta u Centru (ulaz i izlaz),
- arhiviranje i Cuvanje dokumentacije,

- posjeta sticenicima smjestenim u socijalno-medicinske ustanove, zavode, domove, SOS sela,
specijalne Skole, u cilju uvida u postojece stanje sticenika,

- redovno su odrzavane sjednice Upravnog odbora.

VIl - FINANSIRANJE OBLIKA SOCIJALNE ZASTITE | DJELATNOSTI CENTRA
1. Oblici socijalne zastite se finansiraju iz:

- BudZeta Federacije,

- BudZeta Kantona,

- BudzZeta Opcine i

- donacija.

Tekuce potpore — grantovi u iznosu od 1.240.991,00 KM, odnose se na uplate od Kantona i Opc¢ine
Maglaj.

Teku¢i grantovi sa nivoa Federacije iznose 4.000,00 KM, a odnose se na pomo¢ za inplementaciju i
uvodenje u pravo neratnih invalida.

Tabelarni prikaz finansiranja oblika soc. zastite Centra:

Red. BUDZET Broj Ostvareno u 2016.9.

broj Korisnika

1. a) Budzet Federacija Sredstva isplacuje Fedreralno
Iz budZeta Federacije se finansira: 467 ministarstvo za finansije




1. civilne invalidnine direktno na rac¢une korisnika, u
2016. godini za korisnike sa
opcine Maglaj isplacen je
ukupan iznos od 1.387.143,23

KM
2. b)Budzet Kantona

Iz budzeta Kantona, a preko racuna Centra

se finansiraju:

1. Stalna socijalna pomo¢ (60%) 68 67.675,00
2. Jednokratna nov€ana pomo¢ 53 6.000,00
3. Djeciji dodatak 807 308.924,00
4. Plac¢a porod. u radnom odnosu 89 559.036,00
5. JNP por. koje nisu radnom odnosu 57 8.550,00
6. JNP za opremu novorodjenog djeteta 57 6.165,00
7. Pomo¢ u prehr. djetetu do 6 mjeseci 57 24.589,00
8. Smjestaj djece u drugoj porodici 6 13.483,00
9. Nadoknada tro$.za med. vjeStaenje 29 2.921,00
10. Donacija od sredstava “Djecije nedjelje” 2 3.000,00
UKUPNO: 1.000.343,00

Iz BudZeta Kantona, direktno na racun
odgovarajucih ustanova finansiraju se:

- troskovi smjestaja odraslih lica u soc.
medicinskim ustanovama,

-troSkovi smjestaja djece u domove i SOS
Sela,

- troSkovi smjestaja djece na spec.
Skolovanju ( van op¢ine Maglaj),

- troskovi zdravstvenog osiguranja lica koja
nisu osigurana ni po kom drugom osnovu.

Navedeni oblici se finansiraju iz budzeta
Kantona direktno na racune socijalno
medicinskih ustanova, a Centar uvodi u
pravo korisnike, prati i kontroliSe ustanove i
uslove u njima.

Tekuéi grantovi sa nivoa Kantona iznose 1.000.343,00 KM, a odnose se na sredstva previdjena
za finansiranje oblika socijalne zastite ( djeciji dodatak, naknada umjesto plac¢e porodiliama u radnom
odnosu, jednokratne nov€ane pomoc¢i porodiljiama koje nisu u radnom odnosnu, JNP za opremu
novorodjenog djeteta, pomoc¢ u prehrani djeteta do 6 mjeseci, stalne socijalne pomoci, dodatak za njegu
i pomo¢ od strane drugog lica za lica starija od 65 godina, smjestaj djece u drugoj porodici, nadoknada
troSkova za medicinsko vjeStacenje, jednokratne nov€ane pomoc¢i soc. ugrozenim kategorijama
stanovni$tva na podrucju opc¢ine Maglaj).

Ukupno doznaena nov€ana sredstva utroSena su za predvidene namjene o ¢emu Su resornom
ministarstvu Ze-do kantona redovno u toku 2016. godine dostavljani izvjestaji o namjenskom utro$ku
doznacenih sredstava.

Djelatnost Centra se finansira iz Budzeta Opcine
Teku¢i grantovi od Opc¢ine Maglaj ostvareni su u iznosu od 236.635,00 KM, a odnose se na
finansiranje troSkova place i naknada pla¢e, naknada troSkova zaposlenih, materijalnih troSkova, kao i

sufinasiranje socijalne zastite i naknada ¢lanovima Upravnog odbora Ustanove.

Place i naknade troSkova zaposlenih i doprinos poslodavaca iznose 178.924,00 KM, a
finansirane su sredstvima iz opc¢inskog budzeta. Odnose se na troSkove za 9 uposlenika. Naknade



iz inostranstva obezbjedjena je pomo¢ preko Centra za socijalni rad Maglaj. Ovu vrstu pomodi
predstavnica donatora isplacuje staraocima djece svaki mjesec i to u prostorjama Centra i
sredstva ne idu preko raduna Centra. .

4. Porodica Putzker i prijatelji pruZaju novéanu pomoé za 20-oro djece i to povremeno. Isplate je
vrSio donator liéno korisnicima. Socijano ugrozenim porodicama, kao i porodicama stradalim
tokom poplave i klizista navedena organizacija je pruzila takoder pomo¢ u novcu krajem 2016.
godine.

5. Povodom “Djecije nedjelje” a na osnovu projekta JU Centra za socijalni rad Maglaj obezbijedeni
su plastenici za dvije porodice koje se nalaze u stanju socijalne pomoéi.

6. Humanitarna organizacija “CBC radost” iz Tuzle u 2016. godini, a po projektu Centra za socijalni
rad pomaze 9 porodica koje imaju djecu, a nalaze se u stanju socijalne pomoéi.

Broj: 01/06.1-5-2/17
Maglaj, 20.02.2016. godine

